
Annotatsiya. Maqolaning maqsadi arxitektura ta’lim yo‘nalishida tasviriy 

san’at sohasi haykaltaroshlikni o‘qitish jarayonida ta’limni modernizatsiya 

qilishning hozirgi bosqichida bo‘lajak arxitektor va dizaynerlarga zamonaviy 

haykaltaroshlik asarlarida badiiy estetik yondashuv orqali tarbiya berish 

muammosini ko‘tarishdir. Ta’lim va estetik tarbiyaning birligi tamoyilining 

ma'nosini ochib berish vazifasi ko‘rilgan. Maqolada tasviriy san’at turi sifatida 

haykaltaroshlikning zamonaviy turlarida o‘ziga xos xususiyatlarini o‘rganish va 

modellashtirish imkoniyatlaridan uzluksiz badiiy ta’lim tizimining barcha 

bosqichlarida foydalanish zarurligi to‘g‘risida xulosa qilinadi. 

Kalit so‘zlar: estetika, estetik tarbiya, zamonaviy haykaltaroshlik, badiiy 

yondashuv, plastika, haykalning o‘ziga xosligi, uyg‘unlik, garmoniya, ritm. 

 

Kirish 

Zamonaviy arxitekturaning muhim xususiyatlaridan biri bu – boshqa san’at 

turlari bilan o‘zaro bog‘liqligi va arxitektura ta’lim yo‘nalishida badiiy san’at turi 

haykaltaroshlik sohasida estetik tarbiyaga oid tadqiqotlarini o‘tkazishdan iborat. 

Haykaltaroshlikning zamonaviy arxitekturaga ta’siri butun me’moriy 

o‘lchamlarning uch o‘lchamli “haykaltaroshlik” shakllari va ularning bo‘laklari 

ko‘rinishida zamon, o‘lcham va makonning o‘zaro bog‘liqligida, shuningdek, 

loyihalash usullarida, maketlar va maketlar bilan ishlashda namoyon bo‘ladi. 

Ko‘pgina me’morlar indikativ arxitektura qiyofasini yaratishning yangi uslublarini 

yaratishda ramziy va plastik san’at kompozitsiyalari orqali arxitekturada haykalga 

xos bo‘lgan ko‘rinishdagi (manyovrli) loyihalarni yaratmoqdalar. Bu borada 

haykaltaroshlik arxitekturasining yo‘nalishi bilan bog‘liq bo‘lgan me’morlar orasida 

Frederik Kisler, Matias Goeritz, Jak Kuel, Jom Utzon, Eero Saarinen va boshqalar 

alohida o‘rin tutadi [1-7]. 

“Haykaltaroshlik” so‘zi o‘ymakorlik, po‘stlash, kesish, ya’ni ijodkor ortiqcha 

tosh bo‘laklarini yoki qatlamlarini olib tashlaydigan, yaratgan san’at asarini yaratish 

usuli deb tushunilgan. Lotincha sculpere – kesish, o‘yib olish so‘zidan kelib chiqqan 

“Haykal” atamasi bilan bir qatorda “plastic” so‘zi ham ekvivalent sifatida 

qo‘llaniladi, bu yunoncha pladzeindan kelib chiqqan bo‘lib, haykaltaroshlik 

ma’nosini bildiradi. Plastiklik haykaltaroshlik asarini yaratish uchun 

haykaltaroshlikning qarama – qarshi usuli – yumshoq material loydan yoki mumdan 

modellashtirish sifatida tushunilgan, bunda haykaltarosh kamaytirmaydi, aksincha, 

hajmni oshiradi. 

XVIII asrning buyuk fransuz faylasufi D. Didro “Haykaltaroshlik nima?” 

degan savolga “Bu kuchli ilhomlantiruvchi, lekin jim va sirli” san’at deb javob 

bergan ekan. 

Yermonskaya V.V. o‘zining ‘Haykaltaroshlikni tushunish asoslari” kitobida bu 

ikki atamaning paydo bo‘lishi tarixiy shartli ekanligini ta’kidlaydi. Qadimgi 

yunonlarda qoida tariqasida bronzani keyinchalik qolipga quyish hisobiga loydan 

haykallar yasashgan va shuning uchun “plastiklik” atamasi paydo bo‘lgan. Rimliklar 

o‘z asarlarini asosan marmardan yaratib “Haykal” deb atashgan. Haykaltaroshlikni 

tushunish aslida atrofimizdagi dunyoni yanada tanish va rang – barang tarzda aks 

ettiradigan rasmga qaraganda ancha qiyin. Uch o‘lchamli ko‘rinishga ega bo‘lgan 

haykaltaroshlikni tasviriy san’atning alohida turi sifatida o‘rganishni arxitektura va 

dizayn ta’lim yo‘nalishini boshlang‘ich kurslaridan boshlanishi maqsadga muvofiq 

bo‘ladi. Ushbu yo‘nalishlarda haykaltaroshlik sohasida yaratilgan asarlardagi badiiy 

– estetikasini o‘rganish bo‘yicha nazariy bilimlar, amaliy ko‘nikmalarni ilimlarni 

o‘zlashtirish orqali kelgusida modellash va loyihalashga oid topshiriqlarini 

bag‘ishda loyihadagi badiiy – g‘oyaviy estetik yondashuvni samarasini oshishiga 

zamin yaratadi [8-14]. 

Haykaltaroshlik san’atini o‘rganish real borliqdagi go‘zallikni ikkilamchi 

badiiy voqelikda aks ettiruvchi go‘zallik, nafosat haqidagi ong, estetik did va badiiy 

g‘oyalarni shakllantiradi. Haykaltaroshlik san’atida badiiy obrazlarda real olamni 

aks ettiradi va uni o‘ziga xos tarzda, maxsus vosita va usullardan foydalangan holda 

aks ettiradi. Haykaltaroshlikda boshlahg‘ich bilimlar va zarur kasbiy fazilatlarni 

soda geometrik sakillarni xajmli tasvirlash tahlili yuzasidan amaliy ko‘nikmalarni 

shakillantirish dastlabki darslardan boshlash kerak. 

Oddiydan boshlab murakkabgacha bo‘lgan kompozitsiyalarda badiiy obrazni 

tasvirlashda umumiylikni ko‘ra bilish, qismlarning nisbati va turli munosabatlari 

ustida ishlash, ish jarayonini tushunish, materialni – loyni, plastilinni his qilish 

qobiliyati eng oddiy mashqlardan asta-sekin rivojlanadi. Ushbu jarayon talabada 

ongli ravishda kasbiy faoliyatning amaliy ko‘nikmalarini rivojlantiradi.  Volumetrik 

plastik shakl asosiy ekspressiv vosita bo‘lib, bu plastik shaklni o‘rganish 

haykaltaroshlikni o‘qitishning asosiy maqsadi hisoblanadi. Tabiatni (modelni) har 

tomondan modellashtirish, tekshirish va o‘rganish jarayonida o‘quvchi obyektning 

shakli, uning haqiqiy hajmi va fazodagi o‘rni haqida tasavvur hosil qiladi. 

Ta’limdagi haykaltaroshlik bo‘yicha keyingi mashg‘ulotlarda plastik tarkib, 

chuqur ma’no va shakllarni umumlashtirish bilan to‘ldirilgan klassik antiqa 

namunalar bo‘yicha olib boriladi. Bu asarlarni tahlil qilish, ularni loyga nusxalash 

orqali o‘quvchilar ularning estetikasini, umuman haykaltaroshlik estetikasini 

tushunishni o‘rganadilar. 

Haykaltaroshlik darslarida talabalar amaliy ish paytida haykaltaroshlikni 

nafaqat inson, hayvon tuzilishining plastik xususiyatlarini, balki u yoki bu 

materialga bo‘ysunadigan majoziy va estetik echimni o‘z ichiga olgan butun falsafa, 

butun dunyo ekanligini his qilishlari kerak (bronza, tosh, yog‘och). Talaba 

yaratmoqchi bo‘lgan ijodiy g‘oyasini tanlagan mavzusi orqali hom – ashyolarda 

ishining natijasini darhol ko‘rish qobiliyatini rivojlantirish juda muhimdir. Bu 

mahorat har bir buyuk ustaning qimmatli fazilatidir. Mikelanjelo shaklsiz tosh 

blokda odam tasvirini ko‘rdi [14-19]. 

Badiiy ijodda tabiat hodisalarida umumiylikni, eng ta’sirli va keraklisini 

aniqlash va uni estetik jihatdan ahamiyatli shakllarda ifodalash, yani san’atdagi 

ijodiy jarayonni nazariy tushunish butun ijodiy faoliyatining asosiy amaliy 

yo‘nalishi ham ko‘p jihatdan mahorat kategoriyasining estetik mohiyatini talqin 

qilishga bog‘liq. 

Arxitektura va dizayn ta’lim yo‘nalishida san’at sohasida ijodkorlarni 

tayyorlash bo‘yicha dastlabki kurslardan haykaltaroshlik mashg‘ulotlarini 

o‘tkazishda ta’lim va estetik tarbiyaning birligi tamoyiliga amal qilish zarur. 

Dunyoning ko‘plab tillariga kirib kelgan “estetika” atamasi yunoncha atamadan 

kelib chiqqan bo‘lib, “sezish”, “hissiyot”, hissiy idrok degan ma’noni anglatadi. 

Moddiy va ma’naviy hayotning eng xilma – xil hodisa va obyektlari tabiatdagi 

go‘zallik, inson hayoti va badiiy ijod “estetik” tushunchasi bilan bog‘liq. Estetik 

tarbiya yuksak axloqiy mezonlarni, his – tuyg‘ularni va g‘oyalarni shakllantirishni 

o‘z ichiga oladi. Axloqiy tarbiyani badiiy did, go‘zallikkni his qilish jarayonini 

rivojlantirishning muhim vositasi sifatida xizmat qiladi.[3] 

Insonlarning tadriziy rivojlnish jaraynida estetika vujudga keldi va uzoq vaqt 

davomida asosan san’atning umumiy nazariyasi sifatida rivojlandi. San’at voqelikni 

voqelikning o‘z shakllarida aks ettiradi. Shaklsiz obyektlar mavjud emas. Obyektni 

idrok etar ekanmiz, biz uni shakl tufayli idrok qilamiz. Biroq, har doim ham shakl 

va mazmun uyg‘unligi mavjud emas. San’at shakl va mazmun uyg‘unligining 

ifodasidir. Estetik tarbiyaning predmeti insonda voqelikka estetik munosabat, estetik 

ehtiyoj va go‘zallik qonunlariga muvofiq ijodiy faoliyat qobiliyatini 

shakllantirishdir iboratdir.  

Haykaltaroshlik darslarini namunaviy reja asosida mavzularni oddiydan 

murakkablikka yo‘naltirish asosida tashkillash talabalarda plastik shakl tuyg‘usini 

va uch o‘lchovli makonni idrok etishni rivojlantiradi, shakillarda badiiylikni ko‘rish 

qobilyatini yaxshilaydi va amalda ishlash ko‘nikmalarini, qobiliyatini oshiradi. 

Talabalarni badiiy ijod bilan tanishtirish jarayonida modellashtirish va 

haykaltaroshlik alohida o‘rin tutadi. Ular talabalarning ko‘rgan narsalarini majoziy 

tasvilash va majoziy fikrlash qobiliyatiga qaratishlari mumkin. Zero, u yoki bu 

predmetni asil holicha emas balki haykaltaroshlikda ma’lum bir badiiy tushunchani 

mujassamlash, tasvirlashda o‘z munosabatini bildirish ham zarur. Tematik 

topshiriqlarda talabalar oldiga zamonaviy mazmunli va dolzarb mavzularni yechish 

vazifasini qo‘yish muhim ahamiyatga ega. 

Badiiy ijod o‘ziga xos “muvaffaqiyat” mezonlaridan foydalanadi. Ular san’at 

asarlarini baholashning qabul qilingan mezonlariga tayanadi va tasviriylik, 

ekspressivlik va rejani amalga oshirish mahoratini birinchi o‘ringa qo‘yadi. 

Haykaltaroshlik darslarida o‘quvchilarda bir qancha maxsus qobiliyatlar 

shakllanadi. Avvalo – shaklning nisbatlari, tekkislikka nisbatan chuqurligi yoki 

balandligi va uni tasvirlashda plasticligi ko‘rsata olish, yaxlit idrok etish hissini 

uyg‘otadi Haykaltaroshlik tasviriy san’atning boshqa turlari kabi talabalarning 

estetik va badiiy didini tarbiyalaydi, ularning turli ijtimoiy va ishlab chiqarish 

sohalarida keyingi faoliyati uchun jiddiy zamin yaratadi [20-25]. 

Bo‘lajak arxitektor va dizaynerlarni o‘qitish davrida haykaltaroshlik sohasidagi 

maxsus bilim va ko‘nikmalarga ega bo‘lishi kerak. O‘quvchilarni modellashda uch 

o‘lchamli shkillarni loy va plastilin bilan ishlashga o‘rgatish bilan birga, 

haykaltaroshlik asarlarini tahlil qilish va tushunishga ham o‘rgatish kerak. 

Tomoshabin bo‘lish ilm – fan, madaniyat va bilimlardan tashkil topgan san’atdir. 

Ularning eng muhim komponenti ijodkorlikni estetik tushunishdir. Yosh avlodga 

ta'lim va tarbiya berish jarayonida estetika metodologiyasini optimal tarzda hisobga 

olinishi kerak. Hamma talabalarni haykaltarosh bo‘lish maqsadi bilan emas, balki 

san’at asarlarini idrok etish, tahlil qilish ularni professional va estetik jihatdan to‘g‘ri 

baholashni o‘rgatish muhim ahamiyatga ega. 

Bu go‘zallikni ko‘rish va undan zavqlanish va uni yaratish qobiliyatini 

kengaytiradigan, ya’ni nafaqat badiiy san’at mutaxassislari, balki san’atni 

tushunadigan tomoshabinlarni ham tarbiyalash qobiliyatini kengaytiruvchi hislar va 

ijodiy qobiliyatlarning tizimli rivojlanishini nazarda tutishi kerak. Estetik 

metodologiya nafaqat professional ijodkorlar, balki keng tomoshabinlar ommasi 

uchun ham hamma uchun zarur bo‘lgan fandir. Haykaltaroshlik sohasini o‘rganishda 

estetik tarbiyaning uzluksizligini ta’minlash orqali talabalarda shahar maydonlari, 

bog‘lar, shahar va landshaftlarni bezab turgan haykaltaroshlik asarlarining o‘ziga 

xos xususiyatlarini tushunish, kelgusida o‘zlarining ijodiy faoliyatida 

haykaltaroshlik san’at asrlaridan foydalangan holda loyihaning badiiy – estetik 

qiymatini oshirsh imkoniga ega o‘ladilar. 

